
«Հայաստանի Հանրապետության պետական եկամուտների 2021-2025 թվականների զարգացման և վարչարարության բարելավման ռազմավարական ծրագիրը հաստատելու և Հայաստանի Հանրապետության կառավարության 2019 թվականի դեկտեմբերի 12-ի N 1830-L որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ վարչապետի աշխատակազմի, ՀՀ փոխվարչապետի գրասենյակ կողմից ներկայացված առաջարկությունների 

	Առաջարկության հեղինակը, գրության համարը և ամսաթիվը
	Առաջարկության բովանդակությունը
	Ընդունման նպատակահարմարությունը

	Փոխվարչապետ Մհեր Գրիգորյանի գրասենյակ
	ՀՀ կառավարության 2019թ. դեկտեմբերի 12-ի 1830-Լ որոշմամբ հաստատվել է ՊԵԿ 2020-2024թթ. զարգացման և վարչարարության բարելավման ռազմավարական ծրագիրը: Ներկայումս շրջանառության մեջ է դրվել ՊԵԿ 2021-2025թթ. զարգացման և վարչարարության բարելավման ռազմավարության ծրագրի նախագիծը, ինչը փաստում է, որ ՊԵԿ պարագայում որդեգրվել է մի մոտեցում, որն էապես տարբերվում է մյուս Նախարարությունների և գերատեսչությունների որդեգրած մոտեցումից: Առաջարկում ենք ներկայացնել հիմնավորումներ՝ յուրաքանչյուր տարի՝ նոր 5-ամյա ծրագիր ունենալու նպատակահարմարության և այդ մոտեցման առավելությունների վերաբերյալ: Արդյո՞ք 2021-2025թթ. ծրագրի նախագծով, օրինակ, փոփոխվել են 2020-2024թթ. ծրագրով հաստատված 2021թ. կամ 2020թ. համար հաստատված միջոցառումները: 
	ՀՀ կառավարության 12.12.2019թ. թիվ 1830-Լ 2-րդ կետի 1-ին ենթակետով նախատեսված է ՀՀ ՊԵԿ ռազմավարական ծրագրի ամենամյա վերանայում՝ այն հիմնավորմամբ, որ ՀՀ ՊԵԿ-ը յուրաքանչյուր տարի պետք է ունենա հաջորդ 5 տարիների իր զարգացման տեսլականը, այսինքն` ռազմավարական ծրագիրը փոփոխել ամեն տարի այնպես, որ այն միշտ լինի հնգամյա։ Ռազմավարական ծրագիրը չպետք է լինի քարացած փաստաթուղթ, այլ տեխնոլոգիական նորարարություններին, բիզնես միջավայրի զարգացումներին, սոցիալ-տնտեսական փոփոխություններին համահունչ յուրաքանչյուր տարի պետք է սահմանի հաջորդ տարիների համակարգի զարգացման ուղղությունները: Հաշվի առնելով  ժամանակակից աշխարհի զարգացման տեմպերն ու միտումները, մեր երկրի սոցիալ-տնտեսական և իրավական  միջավայրի (այդ թվում վարչական, հարկային և մաքսային իրավահարաբերությունների) փոփոխությունները, մեր կարծիքով անհրաժեշտ է ապահովել յուրաքաչյուր տարի ռազմավարական ծրագիրը վերանայելու ու զարգացման նոր՝ տվյալ ժամանակաշրջանի մարտահրավերներին համահունչ զարգացման արդիական տեսլական ունենալու ՀՀ ՊԵԿ իրավունքը:
Միաժամանակ, հարկ ենք համարում նշել, որ առաջիկա տարիների համար յուրաքանչյուր տարի ռազմավարական ծրագրի վերանայման պրակտիկան արդեն երկար ժամանակ է կիրառվում է յուրաքանչյուր տարի առաջիկա 3 տարիների համար պետական միջնաժամկետ ծախսերի ծրագիր մշակելու դեպքում, որն ի տարբերություն ներկայացված ռազմավարական ծրագրի, կառավարության կողմից հաստատվում է նորմատիվ իրավական ակտով:
ՀՀ կառավարության որոշմամբ Ռազմավարության ընդունումից հետո ընդամենը 7 ամիս անց, երբ գործընթացները դեռևս չեն հասցրել թափ հավաքել (պայմանավորված նաև համավարակի հանգամանքով), յուրաքանչյուր տարի առաջիկա 5 տարվա համար վերանայված ռազամավարություն ունենալու կառավարության որոշման դրույթի նպատակահարմարության քննարկումը, երբ այն նույնիսկ չի հասցրել կիրառվել, իրավական ակտի կայունության և վարվող քաղաքականության հետևողականության առումով մեր կարծիքով տեղին չէ:

	ՀՀ վարչապետի աշխատակազմի ֆինանսատնտեսագիտական վարչություն
	Կարծում եմ, որ անհրաժեշտ է սույն նախագծին կից ներկայացնել նաև արդեն իսկ կատարված աշխատանքների վերաբերյալ հաշվետվություն, ինչպես նաև տեղեկանքով ներկայացնել կատարվող փոփոխությունները, մասնավորապես, թե որ միջոցառումներն են հանվում և ինչու՞, արդյոք պահպանվում են 2 ռազմավարությունների խաչվող տարիների միջոցառումները  թե ոչ և այլն:
	ՀՀ կառավարության 12.12.2019թ. թիվ 1830-Լ որոշմամբ նախատեսվում է 2021 թվականից սկսած՝ մինչև յուրաքանչյուր տարվա ապրիլի 15-ը ՀՀ վարչապետի աշխատակազմ ներկայացնել նախորդ տարվա ռազմավարական ծրագրի առաջընթացի հաշվետվությունը, հետևաբար, ՀՀ ՊԵԿ 2020-2024թթ. զարգացման և վարչարարության բարելավման ռազմավարական ծրագրով սահմանված միջոցառումների ուղղությամբ 2020թ. ընթացքում կատարված աշխատանքների վերաբերյալ հաշվետվությունը կներկայացվի 2020թ. ավարտից հետո՝ սահմանված ժամկետներում:
Հարկ է նշել, ՀՀ ՊԵԿ 2021-2025թթ. զարգացման և վարչարարության բարելավման ռազմավարական ծրագրի նախագծում ներառվել են ՀՀ ՊԵԿ 2020-2024թթ. զարգացման և վարչարարության բարելավման ռազմավարական ծրագրի միջոցառումները՝ կատարման ժամկետների որոշակի վերանայմամբ, սահմանվել են 14 նոր միջոցառումներ, ինչպես նաև նախագծում չեն ներառվել 2 միջոցառումներ (որոնցից մեկը կատարվել է, մյուս միջոցառումը՝ Հարավային մաքսատան կառուցում,  արդիականությունը կորցրել է՝ հաշվի առնելով Հարավային արտաքին տնտեսական գործունեության կենտրոնի կառուցման ծրագիրը): 

	ՀՀ վարչապետի աշխատակազմի իրավաբանական վարչություն
	Ռազմավարական ծրագրի նախաբանում նշված է, որ Հայաստանի Հանրապետության պետական եկամուտների կոմիտեի 2021-2025թթ. զարգացման և վարչարարության բարելավման ռազմավարական ծրագիրը մշակվել է՝ որպես լրացում  Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագրին, սակայն որոշման 3-րդ կետով նախատեսված է, որ որոշումն ուժի մեջ մտնելու պահից ուժը կորցրած ճանաչել  ՀՀ կառավարության 2019թ. դեկտեմբերի 12-ի 1830-Լ որոշման 1-ին կետը, այսինքն, ՊԵԿ 2020-2024թթ. զարգացման և վարչարարության բարելավման ռազմավարական ծրագիրը: Ծրագրում ներառված մի շարք միջոցառումների արդյունքներ նախատեսված է ամփոփել 2021 թվականին, սակայն 2021թ. հունվարի 1-ից այն ուժը կորցրած է ճանաչվում և նոր ռազմավարությամբ սահմանվում են նոր ժամկետներ:  
	ՀՀ կառավարության վերը նշված նախագծով  նախատեսվում է 2021թ. հունվարի 1-ից ուժը կորցրած ճանաչել ՀՀ ՊԵԿ 2020-2024թթ. զարգացման և վարչարարության բարելավման ռազմավարական ծրագիրը (ՀՀ կառավարության 12.12.2019թ. թիվ 1830-Լ որոշման 1-ին կետը), իսկ ՀՀ կառավարության 12.12.2019թ. թիվ 1830-Լ որոշման 2-րդ կետի 2-րդ ենթակետով նախատեսվում է մինչև 2021թ. ապրիլի 15-ը ներկայացնել նախորդ տարվա (2020թ.) ռազմավարական ծրագրի կատարման առաջընթացքի հաշվետվություն: Հետևաբար, մինչև 2021թ. ապրիլի 15-ը կներկայացվի ՀՀ ՊԵԿ 2020-2024թթ. զարգացման և վարչարարության բարելավման ռազմավարական ծրագրով սահմանված միջոցառումների կատարման վերաբերյալ հաշվետվությունը և նույն հաջորդականությամբ՝ հաջորդ տարիների համար: Ինչ վերաբերում է որոշ միջոցառումների համար նոր ժամկետներ սահմանելուն, ապա կարծում ենք. որ իրավական առումով որևէ խնդիր չկա, թե  ժամկետները, օբյեկտիվ անհրաժեշտությունից ելնելով (օրինակ ֆինանսական ռեսուրսների սղություն) կվերանայվեն գործող հավելվածում փոփոխություններ կատարելու, թե հավելվածը նոր խմբագրությամբ շարադրելու միջոցով, նամանավանդ, որ կառավարության որոշմամբ նախատեսվում է հավելվածով ներկայացված ռազմավարական ծրագրի վերանայում:



